
MORERO WA TOKOMANE 
Tokomane ye ya Tshedimošo ya Setlogo (BID) e 
fa Bakgathatema bao ba nago le Kgahlego le bao 
ba Amegago (diI&AP) tshedimošo ka ga Protšeke 
ye e šišintšwego ya Kopanya Solar Photovoltaic 
(PV) (Protšeke ye e šišintšwego), tshepedišo ya 
Pego ya Kelo le Kgahlamelo ya Tikologo 
(Scoping and Environmental Impact Reporting 
(S&EIR)) le menyetla ya go kgathatema le go 
swayaswaya Dingwalwakakanywa tša Dipego. 
 
Maikemišetso a tokomane ye ke: 
• Go fa diI&AP tshedimošo ya motheo ka ga 

Protšeke ye e šišintšwego; 
• Go hlaloša Protšeke ye e šišintšwego le 

mananeokgoparara ao a amanago le yona; 
• Go hlalosa ka botlalo tshepedišo yeo e 

latelwago ya kgopelo le tekolo ya tikologo; 
le 

• Go hlaloša ka fao diI&AP di ka ingwadišago, 
tša hwetša tshedimošo ya tlaleletšo, tša 
tšweletša dingongorego le go romela 
ditshwayatshwayo gore di elwe hloko nakong 
ya tshepedišo ya go tšea diphetho. 

 
TLHALOŠO YA PROTŠEKE 
Booysendal Platinum (Pty) Ltd (Mokgopedi) e 
šišinya go hlabolla Protšeke ya Kopanya Solar 
Photovoltaic (Protšeke ye e šišintšwego), yeo e 
akaretšago lefelo la go fehla mohlagase ka 
letšatši le le nago le bokgoni bja tšweletšo bja 
go fihla go dimekawate tše 25 tša mohlagase wo 
o fetogago (alternating current (MWac)) le 
mananeokgoparara ao a amanago le yona ka 
Moepong wa ka Leboa wa Booysendal ka 
Profentshe ya Limpopo. Protšeke ye e tla 

hwetšagala ka gare ga lefelo leo le lego gona le 
tokelo ya meepo (DMPR nomoro ya tšhupetšo LP 
30/5/1/3/2/1 (188) MR).  
 
Mokgopedi, e lego khamphani ya fasana ya 
Northam Platinum Holdings Limited, e šišinya 
go aga lefelo la go fehla mohlagase ka letšatši 
go thekga kabo ya mohlagase go ya Moepong wa 
ka Leboa wa Booysendal. 
 
Protšeke yeo e šišintšwego e tla ba le bokgoni 
bja go tšweletša bja go fihla go 25 MWac tša 
mohlagase wa go fetogafetoga gomme go 
letetšwe gore e  akaretše diphanele tša diPV tša 
mahlakore a mabedi tše e ka bago 45 000 tšeo 
di hlomilwego go ditshepedišo tša go latelela go 
ya go selekane se tee, go ya ka leano la 
mafelelo. 
 
DIKAROLO TŠA PROTŠEKE 
Kakaretšo ya Lefelo le le Šišintšwego 
Lefelo le tla ba le bokgoni bja tlhagišo bjo bo 
hlomilwego bja mohlagase wa 25 MWac gomme 
le tla kopanywa le mananeokgoparara a meepo 
le a mohlagase ao a lego gona. 
 
Protšeke e tla šomiša diphanele tša PV tša 
mahlakore a mabedi tšeo di hlomilwego mo 
ditshepedišong tša go latelela go ya go selekane 
se tee go nolofatša phihlelelo ya mahlasedi a 
letšatši. Le ge mošomo o le ka gare ga lefelo leo 
le hlomilwego la tokelo ya meepo, bogolo bja 
lefelo leo le šišintšwego bo akaretša lefelo leo 
le ka hlokago go kgorwa le phokotšo ye nngwe 
ya tikologo. 

Megala ya go sepetša diArray tša PV le 
Tshepedišo ya Latela 
Lefelo le le tla akaretša diphanele tša PV tša 
mahlakore a mabedi tše ka bago 35,000, ye 
nngwe le ye nngwe e na le bokgoni bjo bo 
tlwaelegilego bjo bo fetago diwate tše 600 (W), 
tšeo di hlomilwego godimo ga ditshepedišo tša 
go latela tša selekane se tee go kaonafatša 
tšweletšo ya mohlagase. 
 
Mekgwa ya go hloma le go latela e tla agwa go 
tšwa dikarolong tša tšhipi tše di thekgwago ke 
dithapo tše di gogwago, go fokotša tlhokego ya 
metheo ye e tseneletšego ya konkoriti le go 
fokotša tšhitišo ya mmu. Dibopego tša 
diphanele di tla hlangwa go thekga maemo a 
theknolotši ya lefelo la mošomo, morwalo wa 
go sepetšwa ke moya, le dinyakwa tša 
tshepedišo ya nako ye telele. 
 
Mananeokgoparara a Mohlagase le Kgokagano 
ya Keriti 
Protšeke ye e tla akaretša mananeokgoparara a 
kgokagano ya mohlagase le keriti ye e latelago: 
• Mogala wa mohlagase wa godimo wa go fihla 

go 132 kV  go kgokaganya lefelo la PV ya 
letšatši le mananeokgoparara ao a lego gona 
a mohlagase, ka dipeakanyo tše pedi (OHL1 
le OHL2) tšeo di kgethilwego go hlahlobja; 

• Seteišene se senyenyane sa mohlagase wa 
PV seo se lego lefelong leo go kgoboketša le 
go laola mohlagase wo o tšweletšwago ke 
mahlasedi a PV; 

• Seteišene se senyenyane seo se bapilego le 
seteišene sa ka fasana sa Eskom seo se lego 
gona; le 

• Diteišene tša phetošo ya mohlagase, di-
inventha le mananeokgoparara a mohlagase 
ao a amanago le ona ao a beilwego ka 
diyuniti tše di dirilwego e sa le pele goba 
dintlong tša mohlagase. 

 
Tekolo ya tikologo e tla ela hloko ditshepedišo 
tše pedi tša megala ya mohlagase ya godimo 
(OHL1 le OHL2), ditsela tše dingwe tše pedi tša 
go tsena (Tsela ya 1 ya go tsena le Tsela ya 2 ya 
go tsena), lefelo le lengwe la diphanele tša go 
letšatši tša PV leo le hlaotšwego nakong ya go 
hlahloba, le leo le sa nyakegego. Peakanyo ya 
mananeokgoparara ye e kgethilwego e tla 
kgethwa ka morago ga go lebelelwa ga dipoelo 
tša ditsebi le dinyakwa tša boentšenere. 
 
Mohlagase wo o tšweleditšwego o tla abela 
kudu Moepo wa ka Leboa wa Booysendal. 
Ditšweletšwa dife goba dife tša go romelwa ntle 
tša tlaleletšo di tla laolwa ke ditokišetšo tša 
mafelelo tša kgokagano ya keriti. 
 
 
 

LEFELO 
Protšeke ye e šišintšwego e tla ba ka Lefelong 
le le šetšego le le gona (Karolong ya 0) la Polasa 
ya Booysendal No. 43 JT le Karolo ya 2 ya Polasa 
ya Der Brochen No. 7 JT, ka gare ga lefelo la 
tokelo ya moepo la Booysendal North leo le lego 
gona. 
 
Lefelo le hwetšagala ka gare ga Mmasepala wa 
Selegae wa Fetakgomo Tubatse, Mmasepala wa 
Selete wa Sekhukhune, ka Profentsheng ya 
Limpopo. 
 
Lefelotšhomo le le šišintšwego le tla diheketara 
tše e ka bago tše 49. Lefelo la Protšeke le 
bontšhitšwe mo Seswantšhong sa 1. Peakanyo 
ya mafelelo ya mananeokgoparara, go 
akaretšwa mogala wa mohlagase wa godimo le 
ditsela tša go tsena, di tla thewa godimo ya 
tekolo ya tikologo. 
 
LEHLAKORE LA SEMOLAO 
Molao wa Bosetšhaba wa Taolo ya Tikologo, wa 
1998 (Molao wa 107 wa 1998) o hloma 
melawana le dipeelano tša semolao tšeo di 
akaretšago taolo ya tikologo le botšeadiphetho 
ka Afrika Borwa. 
 
Melawana ya Tekolo ya Kgahlamelo ya Tikologo 
(EIA), wa 2014 (bjalo ka ge e fetošitšwe), yeo e 
phatlaladitšwego ka fase ga Tsebišo ya Mmušo 
(GN) R. 982, le Ditsebišo tša Lenaneo tše di 
amanago le yona di hlaola mešomo yeo e 
nyakago Tumelelo ya Tikologo ya pele (EA) le go 
hlaloša ditshepedišo tša tekolo le 
bokgathatema bja setšhaba tšeo di šomago 
 
Protšeke ye e šišintšwego e sekasekwa ka 
tshepedišo ya S&EIR. Kgoro ya Methopo ya 
Diminerale le Petroleamo (DMPR) ke bolaodi bjo 
bo nago le bokgoni bja go rwala maikarabelo a 
go ela hloko kgopelo ya EA. 
 
Go ya ka tlhalošo ya Protšeke ye e šišintšwego 
le tekolo ya tikologo ye e dirilwego go fihla ga 
bjale, mešomo ye e lokeleditšwego ka tlase e 
bonwa bjalo ka yeo e ka kgonegago. 
 
Lenaneo la Tsebišo ya 1 (GN R. 983, bjalo ka ge 
e fetošitšwe):  
• Mošomo wa 11(i) – tlhabollo ya 

mananeokgoparara a tshepetšo le kabo ya 
mohlagase, moo meelo ye e šomago le 
dinyakwa tša lefelo di fihlelelwago; 

• Mešomo ya 12(ii)(a) le (c), le 19 – tlhabollo 
ya mananeokgoparara goba mešomo ya 
lefase ka gare ga goba kgauswi le melapo ya 
meetse, moo meelo ye e šomago e 
fihlelelwag. 

Lenaneo la Tsebišo ya 2 (GN R. 984, bjalo ka ge 
e fetošitšwe): 
• Mošomo wa 1 - tlhabollo ya meago le 

mananeokgoparara a go fehla mohlagase go 
tšwa methopong ye e mpshafatšwago moo 
tšweletšo ya mohlagase e lego ya 
dimekawate tše 20 goba go feta; le 

• Mošomo wa 15 - go kgorwa ga lefelo la 
diheketara tše 20 goba go feta la dimela tša 
setlogo. 

 
Lenaneo la Tsebišo ya 3 (GN R. 985, bjalo ka ge 
e fetošitšwe): 
• Mošomo wa 4(e)(i)(cc) le (ee) – tlhabollo ya 

ditsela mafelong ao a laeditšwego; 
• Mošomo wa 12 (e)(i) le (ii) - go kgorwa ga 

lefelo la disekweremetara tše 300 goba go 
feta la dimela tša setlogo mo mafelong ao a 
laeditšwego; le 

• Mošomo wa 14 (ii) (a) (c) (e) (i) (dd) le (ff) - 
tlhabollo ya mananeokgoparara ao a lego 
tikologong ya kgaufsi le matamo goba dinoka 
mo mafelong ao a laeditšwego.  

 
Protšeke ye e šišintšwego e tla nyaka gape 
ditshepedišo tša ditumelelo goba kobamelo go 
ya ka: 
• Molao wa Bosetšhaba wa Meetse, 1998 

(Molao No. 36 wa 1998), mabapi le mešomo 
efe goba efe ya meetse yeo e 
hlohleleditšwego ke peakanyo ya mafelelo, 
go akaretšwa mediro yeo e ka bago gona ka 
fase ga dikarolo 21(c), (g) le (i), go ya ka 
tiišetšo ya dinyakwa tše di šomago; 

• Molao wa Bosetšhaba wa Methopo ya Bohwa, 
wa 1999 (Molao wa 25 wa 1999), mabapi le 
dinyakwa tša tekolo le tumelelo ya tša 
bohwa tšeo di šomago; le 

• Melao ye mengwe ya tikologo ya bosetšhaba 
goba ya profentshe ye e šomago,go ya 
dipoelo tša ditekolo tša ditsebi le peakanyo 
ya mafelelo ya Protšeke. 

 
SETSEBI SA TEKOLO YA TIKOLOGO 
GCS Environment South Africa (Pty) Ltd (GCS) e 
thwetšwe bjalo ka Setsebi se se Ikemego sa 
Tekolo ya tša Tikologo go dira tshepedišo ya 
tekolo ya tikogolo le bokgathatema bja 
setšhaba bakeng sa Protšeke ye e šišintšwego. 
 
MOLAODI YO A NAGO LE BOKGONI 
DMPR ke molaodi yo a nago le bokgoni, yo a 
nago le maikarabelo a go sekaseka le go tšea 
sephetho ka kgopelo ya EA.  Balaodi ba bangwe 
ba maleba ba tla fiwa sebaka sa go sekaseka le 
go fa ditshwayatshwayo ka ga Protšeke ye e 
šišintšwego. 
 
 
 
 

TSHEPEDIŠO YA PEGO YA KELO LE 
KGAHLAMELO YA TIKOLOGO 
Protšeke ye e šišintšwego e laolwa ke 
tshepedišo ya S&EIR go ya ka NEMA, le 
Melawana ya EIA, 2014 (bjalo ka ge e 
fetošitšwe). 
 
Tshepedišo ya S&EIR e akaretša dikgato tše pedi 
tše kgolo: 
• Kgato ya Kelo: Go hlaola ditlamorago tše di 

ka bago gona tša tikologo, go lebelelwa 
mekgwa ye mengwe ye e kgonegago le go 
laetša dinyakišišo tša ditsebi tše di 
nyakegago. Sengwalwakakanywa sa Pego ya 
Kelo se tla hwetšagala bakeng sa bonnyane 
bja matšatši a 30 a nako ya tshekatsheko ya 
setšhaba pele ga ge Pego ya Mafelelo ya Kelo 
e romelwa go DMPR gore e lekolwe. 

• Kgato ya EIA: Go ela ditlamorago tše di ka 
bago gona tikologong, go lekola mekgwa ye 
mengwe ya tlhabollo le go hlaola magato a 
phokotšo. Sengwalwakakanywa sa Pego ya 
Kelo le Kgahlamelo ya Tikologo (EIR) le 
Lenaneo la Taolo ya Tikologo (EMPr) di tla 
hwetšagala bakeng sa bonnyane bj matšatši 
a 30  a nako ya tshekatsheko ya setšhaba 
pele ga ge pego ya mafelelo e romelwa go 
DMPR gore go tšewe sephetho. 

 
DINYAKIŠIŠO TŠA TIKOLOGO TŠA DITSEBI 
Dinyakišišo tše di latelago tša ditsebi di a dirwa 
go sekaseka ditlamorago tše di ka bago gona 
tikologong tšeo di amanago le lefelo leo le 
šišintšwego la PV ya letšatši, megala ya 
mohlagase ya godimo, ditsela tša phihlelelo le 
mananeokgoparara a tlaleletšo: 
• Tekolo ya Mehutahuta ya Diphedi le Mehuta 

ya Diphedi tša Lefaseng: Dimela, mafelo a 
bohlokwa a bodulo, mehuta ya dibjalo ye e 
šireleditšwego le ye e lego kotsing le 
diphoofolo tša lefaseng. 

• Tekolo ya Kgahlamelo ya Dinonyana: Mafelo 
a bodulo a dinonyana, mehuta ya diphedi 
yeo e ka amegago le dikotsi tšeo di ka bago 
gona tša go tlišwa ke mohlagase.  

• Tekolo ya Mehutahuta ya Diphedi tša ka 
Meetseng le ya Mafelo a Meetse: Matamo le 
dinoka, mafelo a monola, diponagalo tša 
kelelatšhila le ditlamorago tša ikholotši tše 
di amanago le tšona. 

• Kelo ya Temo le Mobu: Dika tša mmu, 
bokgoni bja naga le bokgoni bja temo. 

• Tekolo ya Kgahlamelo ya Bohwa: Tlhaolo le 
kelo ya methopo ya bohwa bja boepi bja 
marope, bja histori le bja setšo yeo e ka 
angwago ke tlhabollo ye e šišintšwego, go 
akaretšwa ditšhišinyo tša tšhireletšo le taolo 
ya yona. 

• Tekolo ya Kgahlamelo go Mašaledi a dilo tša 
kgale: Tekolo ya kgonagalo ya go ba gona ga 
mašaledi a dilo tša kgale le dibopego tša 

thutafase tše di nago le mešaletša ka gare ga 
lefelotšhomo, go akaretšwa ditšhišinyo tša 
phokotšo le taolo. 

• Tekolo ya Kgahlamelo ye e Bonwago: 
Dikgahlamelo tše di ka bago gona tša go go 
bonwa mo sebopegong sa naga seo se e 
dikologilego le diamogedi tše bohlokwa.  

 
Dipoelo di tla tsebiša tshekatsheko ya mekgwa 
ye mengwe, tlhwekišo ya peakanyo ya 
mananeokgoparara ye e šišintšwego le tlhabollo 
ya magato a maleba a taolo ya tikologo. 
 
TSHEPEDIŠO YA BOKGATHATEMA BJA 
SETŠHABA 
Tshepedišo ya Bokgathatema bja Setšhaba 
(Public Participation Process (PPP)) e tla dirwa 
go ya ka Kgaolo ya 6 ya Melawana ya EIA, ya 
2014 bjalo ka ge e fetošitšwe. Maikemišetšo a 
PPP ke go netefatša gore di-I&AP, go akaretšwa 
bengnaga, ditšhaba tša kgaufsi, balaodi ba 
maleba le bakgathatema ba bangwe, di 
tsebišwa ka ga Protšeke ye e šišintšwego le go 
fiwa dibaka tše di nago le mohola tša go kgatha 
tema mo tshepedišong ya tshekatsheko ya 
tikologo. 
 
PPP e tla dirwa mo dikgatong ka moka tša 
Tekolo ya Lefelo le EIA gomme e tla akaretša 
mediro ye e latelago: 
 
Kgato ya 1: Tsebišo ya Protšeke le 
Boingwadišo 
• Tsebiša bolaodi bja maleba, bengnaga, 

bengnaga ba kgauswi, ditšhaba le di-I&AP 
tše dingwe tšeo di ka bago gona tša Protšeke 
ye e šišintšwego. 

• Dira dipapatšo tša kuranta le ditsebišo tša 
lefelo tšeo di tsebagatšago protšeke ye e 
šišintšwego le dibaka tša go tšea karolo. 

• Aba BID ye, go akaretšwa mmepe wa lefelo 
le foromo ya 
boingwadišo/ditshwayatshwayo.  

• Hloma le go hlokomela dathabeise ya 
tshedimošo ya bakgathatema le go ngwala 
ditshwayatshwayo tša mathomo, dipelaelo 
le dikgopelo tša tshedimošo. 

 
Kgato ya 2: Tshekatsheko ya 
Sengwalwakakanywa sa Pego ya Tekolo ya 
Lefelo 
• Dira gore Pego ya Sengwalwakakanywa sa 

Tekolo ya Lefelo, go akaretšwa Leano la 
Nyakišišo ya EIA (PSEIA), e hwetšagale 
bakeng sa bonnyane bja matšatši a 30 a 
tshekatsheko ya setšhaba le nako ya 
ditshwayatshwayo. 

• Tsebiša di-I&AP tše di ngwadišitšwego le 
bolaodi bja maleba ka nako ya tshekatsheko 
le moo pego e ka fihlelelwago gona. 

• Dira gore pego e hwetšagale ka mokgwa wa 
elektroniki wepsaeteng ya GCS le mafelong 
ao a kgethilwego a tshekatsheko ya 
setšhaba. 

• Amogela le go ngwala ditshwayatshwayo tše 
di amanago le tlhabollo ye e šišintšwego, 
lefelo le mananeokgoparara a mangwe, go 
kwagala ga tikologo le ditlamorago tšeo di 
ka bago gona. 

 
Kgato ya 3: Pego ya Mafelelo ya Tekolo ya 
Lefelo 
• Ela hloko ditshwayatshwayo tšeo di 

amogetšwego nakong ya tshekatsheko ya 
setšhaba gomme o di rarolle ka go Pego ya 
Ditshwayatshwayo le Dikarabo (CRR).  

• Mpshafatša Pego ya Tekolo ya Lefelo le 
PSEIA, moo go nyakegago. 

• Romela Pego ya Mafelelo ya Tekolo ya Lefelo 
le CRR go DMPR gore e elwe hloko. 

 
Kgato ya 4: Tshekatsheko ya Dikgahlamelo tša 
Tikologo le Therišano ya Bakgathatema 
• Dira dinyakišišo tša ditsebi tše di 

tseneletšego le go sekaseka ditlamorago tše 
di ka bago gona tikologong tša mabapi le 
tlhabollo ye e šišintšwego le mekgwa ye 
mengwe. 

•  Boledišana le balaodi le bakgathatema ba 
maleba ka ga merero yeo e hlaotšwego 
nakong ya Kgato ya Tekolo ya Tikologo. 

• Rulaganya dikopano tša bakgathatema tše di 
tseneletšego, moo go nyakegago, go 
ahlaahla dipelaelo tše bohlokwa tša tikologo 
le tša leago.  

• Akaretša dipoelo tša dinyakišišo tša ditsebi 
le ditherišano tša bakgathatema ka gare ga 
Sengwalwakakanywa sa EIR le EMPr. 

 
Kgato ya 5: Tshekatsheko ya 
Sengwalwakakanywa sa Pego ya Kgahlamelo 
ya Tikologo  
• Dira gore Sengwalwakakanywa sa EIR le EMPr 

di hwetšagale bakeng sa bonnyane bja 
matšatši a 30 bakeng sa tshekatsheko ya 
setšhaba le nako ya ditshwayatshwayo. 

• Tsebiša di-I&AP tše di ngwadišitšwego le 
bolaodi bja maleba ka sebaka sa go sekaseka 
le go fa ditshwayatshwayo. 

• Fana ka phihlelelo ya dipego ka mokgwa wa 
elektroniki le mafelong ao a kgethilwego a 
tshekatsheko ya setšhaba. 

• Ngwala le go araba ditshwayatshwayo tše di 
amogetšwego le go akaretša dintlha tša 
maleba ka gare ga EIR ya Mafelelo le EMPr. 

 
Kgato ya 6: Pego ya Mafelelo ya Tekolo ya 
Kgahlamelo ya Tikologo 
• Kgobokanya EIR ya Mafelelo, EMPr le CRR ye 

e mpshafaditšwego, yeo e laetšago dipoelo 

tša kelo ya tikologo le ditshwayatshwayo tše 
di amogetšwego. 

• Romela ditokomane tša mafelelo go DMPR 
gore di lekolwe le go šetšwa ge go tšewa 
diphetho. 

 
Kgato ya 7: Tumelelo ya Tikologo le 
Tshepedišo ya Boipiletšo 
• Tsebiša diI&AP tše ingwadišitšego ka ga 

sephetho sa DMPR sa mabapi le kgopelo ya 
EA. 

• Abelana ka tshedimošo ya moo sephetho le 
dipeelano tše di amanago le sona di 
hwetšagalago gona.  

• Tsebiša di-I&AP ka ga ditshepedišo tša 
boipiletšo le ditekanyetšo tša nako tša 
maleba. 

 
Ditshwayotshwayo ka moka tšeo di 
amogetšwego nakong ya PPP di tla ngwalwa ka 
gare ga CRR, gammogo le dikarabo tšeo di 
laetšago ka fao dintlha tše di tšweleditšwego di 
ilego tša elwa hloko ka gona nakong ya kelo ya 
tikologo. CRR e tla ba karolo ya dipego tša 
tikologo tšeo di rometšwego go DMPR. 
 
TALETŠO YA GO KGATHATEMA LE GO FANA KA 
DITSHWAYATSHWAYO MO GO 
SENGWALWAKAKANYWA SA PEGO YA KELO LE 
THULAGANYO YA NYAKIŠIŠO BAKENG SA 
TEKOLO YA KGAHLAMELO YA TIKOLOGO 
Sengwalwakakanywa sa Pego ya Kelo, go 
akaretšwa le PSEIA, di tla hwetšagala go ka 
sekasekwa le go swayaswaywa ke setšhaba go 
tloga ka la 9 Dibatsela 2026 go fihla ka la 9 
Manthole 2026 mo mafelong ao a latelago: 
 

Lefelo Aterese 
Phasha Royal Kraal D1392 Road, Phasha 

Village Steelpoort 
Batlokwa Ba 
Magolego 
Traditional Authority 
ko Mapodile 
Thusong Centre  

Mapodile Village, 
Mmasepaleng wa Selegae 
wa Fetakgomo Tubatse, ka 
Limpopo 

Boeketlong Lodge 5050 Mogoroane, Ga-
Moloi, Jane Furse, 1085 

Kliniking ya 
Phokwane 

Stand No X1, Phokwane, 
Nebo, Ngwaritsi, 1059 

Kliniking ya 
Maseven 

Maseven Village, 
Mmasepaleng wa Selegae 
wa Fetakgomo Tubatse, ka 
Limpopo  

Ngwaabe Home 
Based Care 

Ga-Rantho/Ga-Masha, 
Ngwaabe area, ka 
Limpopo  

Chrome Valley 
Lodge 

Tweefontein Farm, 
Tweefontein Road, 
Steelpoort, 1133 
Dipego di hwetšagala mo 
lefelong le go tloga ka 
Mošupologo go fihla ka 
Labohlano go tloga ka 
08h00 go fihla ka 16h00. 

Lefelo Aterese 
Weposaete ya GCS https://www.gcs-

sa.biz/public-documents/  
 
Hle romela ditshwayatshwayo, dipotšišo goba 
dingongorego tše di ngwadilwego go GCS ka la 
9 Manthole 2026, ka go šomiša dintlha tša 
kgokagano tše di abilwego ka mo tlase. 
 
Ditshwayatshwayo tše di amogetšwego di tla 
ngwalwa le go tšewa bjalo ka karolo ya 
tshepedišo ya S&EIR. Hle akaretša leina la 
Protšeke ge o ngwalelana le GCS. 
 
GO INGWADIŠA BJALO KA MOKGATHATEMA YO 
A NAGO LE KGAHLEGO LE YO A AMEGAGO. 
DiI&AP di mengwa go ingwadiša mo 
dathabeising ya bakgathatema ya Protšeke, ba 
sekaseka Sengwalwakakanywa sa Pego ya Kelo 
le PSEIA, go fa ditshwayatshwayo gore e elwe 
hloko nakong ya tshepedišo ya S&EIR. DiI&AP 
tše di ngwadišitšwego di tla hwetša ditsebišo 
tša maleba tša mabapi le Protšeke. 
 
Go ingwadiša bjalo ka I&AP goba go romela 
ditshwayatshwayo, bušetša foromo ye e 
kgomareditšwego ya boingwadišo le 
ditshwayatshwayo goba o ikgokaganye thwii le 
GCS. Go kgopelwa gore ditshwayatshwayo ka ga 
Sengwalwakakanywa sa Pego ya Kelo le PSEIA di 
romelwe pele ga la 9 Manthole 2026. 
 
Di-I&AP tše di ngwadišitšwego di tla tsebišwa ka 
ga dibaka tše di latelago tša go sekaseka 
Sengwalwakakanywa sa EIR le EMPr. 

 
GCS Environment South Africa (Pty) Ltd 
Go: Paula Tolksdorff/ Luyanda Macheke 

Mogala: +27 (0)11 803 5726 
Emeile: ppp@gcs-sa.biz 

Aterese ya Poso: PO Box 2597, Rivonia, 
Johannesburg, 2128  

Seswantšho sa 1: Lefelo la Protšeke ye e Šišintšwego ya Kopanya Solar Photovoltaic 

 



 

 

KGOPELO BAKENG SA PROTŠEKE YE E ŠIŠINTŠWEGO YA KOPANYA SOLAR 
PHOTOVOLTAIC 

MOEPO WA KA LEBOA WA BOOYSENDAL PLATINUM (PTY) LTD, KA LIMPOPO 
(DMPR Noromo ya tšhupetšo. LP 30/5/1/3/2/1 (188) MR) 

GCS Ref. No: 25-0608 
Foromo ya Boingwadišo le Ditshwayotshwayo 

 
Mokgathatema yo a nago le Kgahlego le yo a Amegago yo a ngwadišitšwego o tla tsebišwa ka ga 

ditiragalo tše di tšwelago pele ka mokgwa wo a go ratago wa kgokagano (SMS, emeile, poso goba 
fekese). Hle ingwadiše bjalo ka I&AP gomme o romele ditshwayotshwayo ka go romela fomo ye, 
goba lengwalo le lengwe le le lengwe, go ya ka dintlha tša kgokagano tšeo di filwego ka tlase: 

GCS Environment South Africa (Pty) Ltd 
Go: Paula Tolksdorff/ Luyanda Macheke 

Mogala: +27 (0)11 803 5726 
Emeile: ppp@gcs-sa.biz 

Aterese ya Poso: PO Box 2597, Rivonia, Johannesburg, 2128  
 

Hle ingwadiše semmušo bjalo ka Mokgathatema yo a nago le 
Kgahlego le yo a Amegago Ee  Aowa 

Nka rata go hwetša ditsebišo tša ka ka 
Emeil
e 

 

SMS 

 

Poso 

  

Fekes
e 

 

Hle laetša gore o emela lekala lefe gomme gape o neelane ka leina 

Kgoro ya Mmušo  

Mmasepala  

Setšhaba  

Ditheo tše e 
sego tša Mmušo  

Dikgwebo  

Ge e le gore o mong wa naga goba modudi wa naga, hle laetša gore ke polasa goba dipolasa dife 
le karolo goba dikarolo dife tšeo o dulago go tšona. 

Mongnaga 
 

 

Modudi 
 

 

Hle tlatša dintlha tša gago tša kgokagano ka mo tlase bakeng sa dathabeise ya Protšekeng 

Thaetlele, 
Maina ka Botlalo  

Maemo  

Sellathekeng/M
ogala 

 Fek
ese 

 Mog
ala 

 

Emeile  

Aterese ya Poso 

Na o na le dingongorego tše itšego, ditaba tšeo o nyakago go di tšweletša goba ditshwayatshwayo 
ka kakaretšo tšeo Mokgopedi goba Setsebi sa Tekolo ya Tikologo se swanetšego go di ela hloko? Ka 
kgopelo bolela ka mo tlase:  

 

 

 

 

 

 

 

 

 

 

 

 

Go ya ka Molao wa Tšhireletšo ya Tshedimošo ya Sephiri, 2013 (Molao wa 4 wa 2013) (Molao wa POPI) 
o kgopelwa go dumelela GCS Environment South Africa (Pty) Ltd (GCS) go šomiša tshedimošo ya gago 
ya sephiri go ralala le tshepedišo. GCS e gapeletšega go šomiša tshedimošo ye feela mo morerong wa 
Protšeke ye. 
 
Ka kgopelo tlatša karolo ye e latelago, bjalo ka tumelelo ya go rerišana le wena mabapi le Tshepedišo 
ya Botšeakarolo bja Setšhaba yeo e tla dirwago bakeng sa Protšeke. Ge e ba go na le bakgathatema 
ba bangwe, bao re swanetšego go ba akaretša dathabeising ya Protšeke, ka kgopelo fana ka dintlha 
tša bona tša kgokagano. 
 

Thaetlele, Maina ka 
Botlalo 

 

Setheo/ Khamphani  

Sellathekeng/Mogala  

Emeile  

   
   
Mosaeno  Letšatšikgwedi 

 
 


